
Shri Kameshvara Kavacham

శ్రీకామేశ్వరకవచమ్

ఓం శ్రీగురవే  శివాయోం నమః ।
శ్రీదేవ్యై   సదాసుఫలదాయిన్యై  నమః ।
శ్రీదేవ్యువాచ  -

భగవన్ కరుణామ్భోధే శాస్త్రామ్భోనిధిపారగ  ।
దాసీ పరమభక్తాస్మి వరం దాతుమిహార్హసి  ॥ ౧॥
శ్రీభైరవ   ఉవాచ -

కథయస్వ మహేశాని కమితో వరమిచ్ఛసి ।
యత్కిఞ్చిన్మనసీష్టం  స్యాత్తద్దాతుం  తే క్షమోఽస్మ్యహమ్ ॥ ౨॥
శ్రీదేవ్యువాచ  -

కామేశ్వరస్య దేవేశ కవచం దేవదుర్లభమ్  ।
శీఘ్రం  మే దయయాబ్రూహి  యద్యహం ప్రేయసీ  తవ ॥ ౩॥
శ్రీభైరవౌవాచ   -

శ‍ృణుష్వ పరమేశాని కవచం మన్ముఖోదితమ్ ।
మహాకామేశ్వరస్యాస్య న దేయం పరమాద్భుతమ్ ॥ ౪॥
యం ధృత్వా యం పఠిత్వా చ యం శ్రుత్వా  కవచోత్తమమ్ ।
త్రైలోక్యాధిపతిర్భూత్వా  సుఖితోఽస్మి మహేశ్వరి ॥ ౫॥
తదేవం వర్ణయిష్యామి  తవ ప్రీత్యా  వరాననే ।
రహస్యం పరమం తత్త్వం న దాతవ్యం దురాత్మనే ॥ ౬॥
అస్యశ్రీకామేశ్వరకవచమన్త్రస్య   శ్రీదక్షిణామూర్తి  ఋషిః ।
పఙ్క్తి ఛన్దః  । శ్రీకామేశ్వరో  దేవతా ।
శ్రీం  బీజం,హ్రీం  శక్తిః , క్లీం  కీలకమ్ ।
చతుర్వర్గఫలప్రాప్త్యర్థం     కవచపాఠే వినియోగః ।
అథ ధ్యానమ్ ।
ఉద్యచ్చన్ద్రసమానదీప్తిమమృతానన్దైకహేతుం   పరం

శ్రీకామేశ్వరకవచమ్

చిద్రూపం  భువనైకసృష్టిప్రలయోద్భూతైకరక్షాపరమ్     ।
కోటీ చన్ద్రగలత్సుధాద్భుతతనుం  హారాదిభూషోజ్జ్వలం
శులం ఖడ్గవరౌ  తథాభయకరం కామేశ్వరం భావయే ॥
ఐఁ కం కామేశ్వరః పాతు క్లీం  శివో మే లలాటకమ్ ।
సౌం మే కర్ణౌ చ కామేశః తారం మే లోచనద్వయమ్ ॥ ౧॥
శ్రీం  గం డౌం మే మహాకాలో హ్రీం  నాసాం చన్ద్రచూడకః  ।
హం మే ఓష్టౌ త్రిపురేశః  సం మే దన్తౌ చ భైరవః  ॥ ౨॥
క్షం మే జిహ్వాం పాతు దేవో మహాకామేశ్వరః పరః ।
సమ్మోహనం సదా పాతు మహావటుకభైరవః  ॥ ౩॥
యం మే స్కన్ధౌ సదా పాతు మహామృత్యుఞ్జయస్తథా  ।
ఊం మే భుజౌ సదా పాతు శ్రీం  దేవస్త్రిపురాన్తకః  ॥ ౪॥
సం మే హస్తౌ త్రిలోకేశః  హం నఖాన్ పాతు సున్దరః  ।
క్షం దక్షః పాతు శామేశో మం కుక్షిం కృత్తికా వరః ॥ ౫॥
లం పార్శ్వౌ పాతు మే బాలా వం నాభిం బ్రహ్మభూషకః  ।
రం వస్తిం పాతు మే దేవో యం పృష్ఠం  విష్ణురూపకః  ॥ ౬॥
ఊం శిశ్నం పాతు విశ్వేశః అమృతేశ్వరభైరవః  ।
యం మేఢ్రే పాతు మే రుద్రో రం గుహ్యం గుహ్యకేశ్వరః ॥ ౭॥
లం కటిం పాత మే నిత్యం శివః పరమకారణః ।
వం ఊరూ త్రిపురాధ్యక్షః  లం జానూ దేవపాలకః ॥ ౮॥
మం జఙ్ఘే పాతు మహిమాయం గుల్ఫౌ సూర్యరూపకః ।
శ్రీం  జఠరం హరః పాతు హ్రీం  మనోహరసున్దరః  ॥ ౯॥
ఓం బుద్ధిం  పాతు మే రుద్రః  సౌః రసం దక్షజాపతిః ।
క్లీం  రక్తం  పాతు మే దేవో ఊర్ధ్వం  చ వహ్నిరూపధృక్ ॥ ౧౦॥
ఐం సౌం సం గుహ్యకః పాతు మేరుః పశుపతిస్తథా ।
అస్థిం  మే గిరిజానాథో మజ్జాం  మే నీలకణ్ఠకః  ॥ ౧౧॥
శుక్రం  భూతేశ్వరః పాతుమూర్ధానం  శఙ్కరోఽవతు ।
పాదౌ శ్రీం  సున్దరీశానో  దేవః కాలాన్తకః ప్రభుః  ॥ ౧౨॥
పాదాదిశిరఃపర్యన్తమఘోరః పాతు సర్వదా ।

శ్రీకామేశ్వరకవచమ్

శిరసః పాదపర్యన్తం సద్యోజాతో మమావతు ॥ ౧౩॥
ప్రౌఢరూపః  సదా పాతు స్వాహా మే సకలం వపుః ।
కామేశ్వరః ప్రభాతేఽవ్యాన్మధ్యాహ్నే  కాలభైరవః  ॥ ౧౪॥
సాయం పాతు కులేశానో నిశీథే నిష్కలేశ్వరః ।
అర్ధరాత్రే  వామదేవో నిశాన్తే సుమహోదయః ॥ ౧౫॥
సర్వదా సర్వతః పాతు ఐం క్లీం  సౌం బీజరూపధృక్ ।
పూర్వే మామసితాఙ్గోఽవ్యాత్  దక్షిణే రురుభైరవః  ॥ ౧౬॥
పశ్చిమే పాతు చణ్డేశో  హ్యుత్తరే క్రోధభైరవః   ।
ఐశాన్యాం పాతు చోన్మత్తః కపాలేశస్తథాగ్నికే ॥ ౧౭॥
నైరృత్యాం  భీషణః పాతు వాయౌ సంహారకోఽవతు ।
ఊర్ధ్వం  మే కాలరుద్రశ్చ  పాతాలే పరమేశ్వరః ॥ ౧౮॥
మధ్యే సదాశివః పాతు త్రికూటేశః  సదావతు ।
దశదిక్షు సదా పాతు మహాకామేశ్వరోఽవతు ॥ ౧౯॥
విస్మారితం చ యత్స్థానం  యత్స్థానం  నామవరర్జితమ్  ।
తత్సర్వం పాతు మే దేవస్త్రిపురఃపతిరీశ్వరః  ॥ ౨౦॥
గృహే శర్వః సదా పాతు బహిః పాయాద్వృషధ్వజః ।
పథి త్రిపురసున్దర్యః   పాతు సర్వత్ర సర్వదా ॥ ౨౧॥
రణే రాజకులే దుర్గే దుర్భిక్షే శత్రుసంసది  ।
ద్యూతే మారీభయే రాష్ట్రే  విప్లవే  వాదినాం కులే ॥ ౨౨॥
కామేశ్వరః సదా పాతు భయస్థానే  చ సర్వదా ।
ఇత్యేతత్కవచం గుహ్యం త్రిషు  లోకేషు దుర్లభమ్  ॥ ౨౩॥
మూలమన్త్రమయం  దివ్యం త్రిలోకీసారముత్తమమ్  ।
అదాతవ్యమభక్తాయ కవచం గుహ్యమీశ్వరి ॥ ౨౪॥
అదృష్టవ్యమశ్రోతవ్యం   దీక్షాహీనాయ మన్త్రిణే  ।
పరదీక్షాయ శిష్యాయ పుత్రాయ  శరజన్మనే ॥ ౨౫॥
న దాతవ్యం న శ్రోతవ్యమిత్యాజ్ఞాం   మామకీం శ‍ృణు ।
పరం శ్రీమహిమానం  చ శ‍ృణు చాస్య సువర్మణః ॥ ౨౬॥

శ్రీకామేశ్వరకవచమ్

అదీక్షితో యదా మన్త్రీ విద్యాం గృధ్నుః పఠేదిదమ్ ।
సుశిక్షిత ఇతి జ్ఞేయో మాన్త్రికః  సాధకోత్తమః ॥ ౨౭॥
గురుపూజాం విధాయాస్య విధివత్ప్రపఠేత్తతః ।
కవచం త్రిఃసకృద్వాపి యావజ్జ్ఞానం  చ వా పునః ॥ ౨౮॥
ఏతచ్ఛతార్థమావర్త్య  త్రైలోక్యవిజయీ  భవేత్ ।
యః పఠేన్మనసాన్తస్తు రాత్రౌ బ్రాహ్మే  ముహూర్తకే ॥ ౨౯॥
పూజాకాలే నిశీథే తు తస్య హస్తస్య సిద్ధయః  ।
దుఃస్వప్నే బన్ధనే  ఘోరే కాన్తారే సాగరే భయే ॥ ౩౦॥
రజఃసత్త్వతమోరూపవర్మ కామేశ్వరస్య తు ।
కాఙ్క్షన్తే   మనసా యద్యత్తత్తత్ప్రాప్నోతి  సాధకః ॥ ౩౧॥
మహాకవిర్భవేన్మాసాత్సర్వసిద్ధీశ్వరో  భవేత్ ।
కుఙ్కుమేన లిఖిత్వా వై భూర్జత్వచి  రవౌ దినే ॥ ౩౨॥
ప్రాతఃకాలే  శుభర్క్షే చ స్వర్ణస్థం   ధారయేద్యది ।
శిఖాయాం దక్షిణే బాహౌ కణ్ఠే వా ధారయేద్బుధః ।
యద్యదిష్టం  భవేత్తత్తత్సాధకో  లభతేఽచిరాత్ ॥ ౩౩॥
యద్గృహే  వర్తతే వర్మ శ్రీకామేశ్వరదైవతమ్   ।
విద్యాకీర్తిర్ధనారోగ్యం  లక్ష్మీర్వృద్ధిర్న  సంశయః ॥ ౩౪॥
వినా బలిం న సంరక్ష్యం కవచం సాధకత్తమైః  ।
చేద్రక్ష్యం  తత్సుతాన్ దారాన్నాయుర్భక్షతియోగినీ ॥ ౩౫॥
బలిం దత్వా పఠేద్వర్మ ధారయేన్మూర్ధ్ని  సాధకః ।
పుత్రవాన్  ధనవాన్ శ్రీమాన్  నానావిద్యానిధిర్భవేత్ ।
ఇహ భోగాన్ సమశ్నాతి పరత్ర ముక్తిభాగ్భవేత్ ॥ ౩౬॥
బ్రహ్మాస్త్రాదీని   శస్త్రాణి  తద్గాత్రస్పర్శనాత్తతః   ।
నాశమాయాతి సర్వత్ర కవచస్యాస్య ధారణాత్ ॥ ౩౭॥
మృతవత్సా వామబాహౌ కవచస్యాస్య ధారణాత్ ।
బహ్వపత్యా జీవవత్సా భవత్యేవ న సంశయః ॥ ౩౮॥
రణేష్టత్వాచరేద్యుద్ధం   హత్వా శత్రూన్  జయం లభేత్ ।
జయం కృత్వా గృహం దేవి స ప్రాశ్యతి  సుఖీ నరః ॥ ౩౯॥

మహాభయే మహాఘోరే మహామారీభయే తథా ।
దుర్భిక్షే శత్రుసఙ్గ్రామే   పఠేత్కవచమాదరాత్ ।
సర్వం తత్ప్రశమంయాతి కామేశ్వరప్రసాదతః  ॥ ౪౦॥
కవచస్యాస్య దేవేశి వర్ణితుం  నైవ  శక్యతే ।
మహిమానం మహాదేవి జిహ్వాకోటిశతైరపి  ॥ ౪౧॥
ఇదం కవచమజ్ఞాత్వా యో జపేత మనుం శివే ।
సప్తలక్షప్రజప్తాపి  తస్య విద్యా న సిద్ధ్యతి  ॥ ౪౨॥
అదాతవ్యమిదం వర్మ మన్త్రగర్భం  రహస్యకమ్ ।
అవక్తవ్యం మహాపుణ్యం సర్వసారస్వతప్రదమ్  ॥ ౪౩॥
అదీక్షితాయ నో దద్యాత్ కుచైలాయ  దురాత్మనే ।
న దేయం పరశిష్యేభ్యోఽభక్తేభ్యోఽపి విశేషతః ॥ ౪౪॥
శిష్యేభ్యో భక్తియుక్తేభ్యః ప్రదేయం  భావనావశాత్ ।
ఇతి శ్రీదేవదేవేశి  వర్మ కామేశ్వరస్య తు ।
గుహ్యం గోప్యతమం గోప్యం కథితం తవ భక్తితః ॥ ౪౫॥
ఇత్యేష పటలో దేవి పరమాద్భుతకారణః ।
కథితో దేవదేవేశి తవ భక్తివశాన్మయా ॥ ౪౬॥
న వక్తవ్యో న దాతవ్యో దీక్షాహీనాయ పార్వతి ।
యథావద్గోపనీయోఽసౌ  సిద్ధ్యష్టకఫలో   మతః ॥ ౪౭॥
యావత్కాలం భవేద్గుప్తస్తావత్తు   ఫలదాయకః ।
న చేద్గుప్తో  భవేద్దేవి  సిద్ధిహానిర్భవేద్ధ్రువమ్   ॥ ౪౮॥
రహస్యోద్ఘాటనాయాస్మాన్మహిమా  హీయతాన్మనోః ।
తస్మాత్సర్వత్ర గోప్తవ్యః సాయకైః  పటలోత్తమః ।
యథేష్టకామదశ్చేహ  పరత్ర మోక్షదః ప్రియే  ॥ ౪౯॥
ఇతి శ్రీవిశ్వసారతన్త్రే  పార్వతీపరమేశ్వరసంవాదే

శ్రీకామేశ్వరకవచం  సమ్పూర్ణమ్  ॥

